
فَاَنْۢبَتْنَا  ١ۚالسَّمٰوٰتِ وَ الْاَرْضَ وَ اَنْزَلَ لَكُمْ مِّنَ السَّمَآءِ مَآءًاَمَّنْ خَلَقَ 

ءَاِلٰهٌ مَّعَ  ١ؕمَا كَانَ لَكُمْ اَنْ تُنْۢبِتُوْا شَجَرَهَا ١ۚبِهٖ حَدَآىِٕقَ ذَاتَ بَهْجَةٍ

اَمَّنْ جَعَلَ الْاَرْضَ قَرَارًا وَّ جَعَلَ  ۰۰۶۰بَلْ هُمْ قَوْمٌ يَّعْدِلُوْنَؕ ١ؕاللّٰهِ

ءَاِلٰهٌ  ١ؕخِلٰلَهَاۤ اَنْهٰرًا وَّ جَعَلَ لَهَا رَوَاسِيَ وَ جَعَلَ بَيْنَ الْبَحْرَيْنِ حَاجِزًا

اَمَّنْ يُّجِيْبُ الْمُضْطَرَّ اِذَا دَعَاهُ وَ  ۰۰۶۱بَلْ اَكْثَرُهُمْ لَا يَعْلَمُوْنَؕ ١ؕمَّعَ اللّٰهِ

قَلِيْلًا مَّا  ١ؕءَاِلٰهٌ مَّعَ اللّٰهِ ١ؕيَكْشِفُ السُّوْٓءَ وَ يَجْعَلُكُمْ خُلَفَآءَ الْاَرْضِ

اَمَّنْ يَّهْدِيْكُمْ فِيْ ظُلُمٰتِ الْبَرِّ وَ الْبَحْرِ وَ مَنْ يُّرْسِلُ  ۰۰۶۲تَذَكَّرُوْنَؕ

تَعٰلَى اللّٰهُ عَمَّا  ١ؕءَاِلٰهٌ مَّعَ اللّٰهِ ١ؕالرِّيٰحَ بُشْرًۢا بَيْنَ يَدَيْ رَحْمَتِهٖ

اَمَّنْ يَّبْدَؤُا الْخَلْقَ ثُمَّ يُعِيْدُهٗ وَ مَنْ يَّرْزُقُكُمْ مِّنَ السَّمَآءِ ۰۰۶۳يُشْرِكُوْنَؕ

  ۰۰۶۴قُلْ هَاتُوْا بُرْهَانَكُمْ اِنْ كُنْتُمْ صٰدِقِيْنَ  ١ؕءَاِلٰهٌ مَّعَ اللّٰهِ ١ؕوَ الْاَرْضِ

وَ مَا يَشْعُرُوْنَ  ١ؕقُلْ لَّا يَعْلَمُ مَنْ فِي السَّمٰوٰتِ وَ الْاَرْضِ الْغَيْبَ اِلَّا اللّٰهُ

بَلْ هُمْ فِيْ شَكٍّ  ١۫بَلِ ادّٰرَكَ عِلْمُهُمْ فِي الْاٰخِرَةِ ۰۰۶۵اَيَّانَ يُبْعَثُوْنَ

  ۰۰۶۶بَلْ هُمْ مِّنْهَا عَمُوْنَؒ ١۫ٞمِّنْهَا

ڀلا اهو ڪير آهي، جنهن آسمانن ۽ زمين کي پيدا ڪيو ۽ جنهن آسمان 
 طرفان مينهن وسايو ۽ پوءِ ان جي ذريعي اسان پر رونق باغ اپايا. هي توهان

جي وس ۾ ناهي ته اهي درخت اپايو، ته پوءِ )ٻڌايو ته( ڇا الله سان گڏ ڪو ٻيو 
معبود آهي )هرگز نه(، پر ان هوندي به هي ماڻهو )حق کان( انحراف ڪري 

( ڀلا ڪنهن زمين کي سڪون ۽ قرار وارو بنايو ۽ ان ۾ درياءَ 06رهيا آهن. )
وهائي ڇڏيا ۽ ان تي )لڏڻ کان( پهاڙ بنايا ۽ ٻن دريائن جي درميان آڏ بنائي، 
پوءِ )ٻڌايو( ڇا خدا سان گڏ ڪو ٻيو معبود آهي؟ پر هنن جي اڪثريت نٿي 

( ڀلا اهو ڪير آهي، جو مجبور ۽ لاچار جو فرياد ٻڌي ٿو ۽ سندس 06ڄاڻي.)
تڪليف دور ڪري ٿو، جڏهن کيس پڪاريو وڃي ٿو ۽ جيڪو اوهان کي 
زمين تي جانشين )خليفو( بنائي ٿو، ڇا الله تعالى کانسواءِ ڪو ٻيو معبود به 

( ڀلا اهو ڪير آهي، جو 06آهي؟ اوهان ٿوري نصيحت ئي حاصل ڪريو ٿا. )
بري ۽ بحري )خشڪي ۽ سمنڊ( جي اونداهين ۾ رستي جي رهنمائي ڪري 
ٿو ۽ اهو ڪير آهي، جو پنهنجي رحمت )برسات( کان اڳ ۾ خوشخبري ڏيندڙ 
هوائون موڪلي ٿو. پوءِ ٻڌايو ڇا هڪ الله تعالى کانسواءِ ڪو ٻيو معبود آهي. 
هي ماڻهو جيڪو شرڪ ڪن ٿا، الله تبارڪ و تعالى ان کان گهڻو بلند بالا ۽ 

( ڀلا اهو ڪير آهي، جيڪو مخلوق کي ابتدا ۾ پيدا ڪري ٿو ۽ 06برتر آهي. )
وري ان جو اعادو ڪري ٿو ۽ اهو ڪير آهي جيڪو توهان کي آسمان ۽ زمين 
مان رزق ڏئي ٿو، ڇا ان هڪ الله سان گڏ ڪو ٻيو معبود آهي؟ هنن کي چئو ته 

( تون هنن کي 06جيڪڏهن اوهان سچا آهيو ته پوءِ دليل ۽ ثبوت پيش ڪيو.)
چئو ته جيڪو ڪجهه آسمانن ۽ زمين ۾ آهي الله کانسواءِ انهن مان ڪنهن 
کي به غيب جو علم ناهي. هنن کي اهو به معلوم نه آهي ته کين ڪڏهن کين 

( دراصل آخرت جي باري ۾ ڄاڻڻ کان هو عاجز آهن. بلڪه 06اٿاريو ويندو. )
 (  00ان بابت هو شڪ ۾ مبتلا آهن ۽ ان بابت هو انڌا ٿي چڪا آهن. )

پوئين آيت ۾ ڪافرن کان اهو سوال پڇيو ويو هيو ته الله بهتر آهي يا اوهان جون 
اهي مورتيون، جن کي اوهان الله جل شانہ جو شريڪ سمجهو ٿا. الله جل شانہ ته قادر 
آهي، توانا آهي، نفعي ۽ نقصان جو مالڪ آهي. اهڙو بااختيار صاحبِ اقتدار، مالڪِ 
ڪل، الوهيت ۽ عبوديت جي لائق آهي، يا اوهان جا اهي بي بس، بي حس، فرضي ۽ 
جڙتو معبود، جيڪي نه نفعو ڏئي سگهن نه نقصان، جيڪي خود پنهنجي وجود لاءِ اوهان 
جا محتاج آهن. حقيقي الله ئي عبادت ۽ الوهيت جي لائق آهي، جنهن آسمانن ۽ زمين 

( جنهن جي 66/6، يونس: 69/06، العنڪبوت: 9-66/78کي پيدا ڪيو آهي، )الزخرف: 
اقتدار ۽ اختيار ۾ هي پوري ڪائنات ڪارفرما آهي. هي اهو پروردگار آهي، جيڪو 
اوهان جي ضرورياتِ حيات پيدا ڪرڻ لاءِ بادلن مان برسات وسائي ٿو. انهيءَ پاڻي سان 
نديون نهرون، تلاءَ ۽ چشما ڀرجي وڃن ٿا. زمين تي هر طرف سبزو ساوڪ نظر اچي ٿو. 
وڻ ٽڻ، باغات ۽ کيت آباد ٿين ٿا ۽ نوع انسان ۽ تمام جاندارن لاءِ سامانِ حيات مهيا ٿئي 
ٿو. خدا جا اهي عطيات زمين، پاڻي، هوا، روشني، حرارت هن قادرِ مطلق کانسواءِ ٻيو 
ڪير آهي، جو اهي نعمتون عطا ڪري ۽ پنهنجي ربوبيت ۽ رحمت سان پوري ڪائنات، 
هر ذي جان، ڪل نباتات، معدنيات، حجر، شجر سڀ کي سنڀالي رکي ٿو. ياد رهي ته هر 
خير الله جل شانہ طرفان آهي. توهان جا معبود ته هڪ درخت يا هڪ بادل به بنائي نٿا 

ْ”سگهن. لڳاتار چئن آيتن ۾  ن جي سواليه جملن ۾ دراصل استفهام ۽ سوال جواب “  اَمَّ
مقصود نه آهي. پر پوري زور بيان سان حقائق تي حقائق بيان ڪرڻ آهي، جنهن ۾ ڪنهن 
کي ان جي برعڪس مخالف وٽ جواب ڏيڻ جي جرئت ناهي. اهي گمراهه، ڀليل ۽ 
ڀٽڪيل ماڻهو پنهنجي جذبات جي تابع ٿي، هڪ طرف جهڪي پون ٿا ۽ غلط راهه روي 
اختيار ڪري، اهڙين ڪمزور، ناقص ۽ ناتوان شين کي الله جي همسر ڪرڻ گهرن ٿا . 

 (76-66/76، المؤمنون: 69/06)العنڪبوت: 
 پالتا ہے بیج کو مٹی کو تاریکی میں کون

 کون دریاؤں کی موجوں سے اٹھاتا ہے سحاب 

 کون لایا کھینچ کر پچھم سے بادِ سازگار

 خاک یہ کس کی ہے؟ کس کا ہے یہ نور آفتاب 

 )اقبال رحمة الله(       

ڀلا ٻڌايو ته توهان جي بي بس ۽ بي حس بتن کان اهو الله جل شانہ بهتر ناهي، 
جيڪو زمين کي پاڻيءَ جي مٿان بيهاري، اهڙي طرح سڪون ۽ آرام سان کيس گردش 
ڏئي ٿو، جو ان تي رهڻ وارن کي خبر به نٿي پوي ۽ رات ڏينهن وجود ۾ اچن ٿا. زمين ۾ 
پهاڙن جون ميخون هڻي مضبوط رکيو آهي. درياءَ ۽ نهرون جاري ڪيون ۽ ٻن سمنڊن 
جي درميان هڪ اهڙي غير مرئي اوٽ )رڪاوٽ( ٺاهي، جنهن ۾ مٺي ۽ کاري پاڻيءَ جو 

 (69-66/66، الرحمان: 66/66، فاطر: 66/66ميلاپ ٿيڻ رڪجي ويو. )الفرقان: 
منڪرؤ! ٻڌايو ته ڀلا اهڙي ڪا ٻي شيءِ آهي، جو انهن جي اختيار جي مالڪ 
هجي ۽ هن ڪائنات جي نظم و نسق ۾ الله جو هٿ ونڊائيندي هجي؟ اهڙي ڪا به 
هستي يا شيءِ ناهي. جڏهن ڪو به شخص، هستي يا شيءِ اهڙو ناهي، جو الله جل شانہ 
سان ڪنهن به شيءِ ۾ شريڪ هجي ته پوءِ الله جل شانہ سان الوهيت ۽ عبادت ۾ ڪير 
شريڪ ٿي سگهندو. هي صاف ۽ سڌي ڳالهه آهي ته هن ڪائنات جو حڪمران ۽ بااختيار 
مالڪ هڪ الله عزو جل آهي. اوهان جن کي پنهنجو سفارشي سمجهندا هئا ته اهي اسان 

ءِْ”کي الله تعالى کان معافي وٺي ڏيندا، اڄ ڪٿي آهن، انهن کي ڇو نٿا پڪاريو  هٰؤُلَآ
ْ دَاللهِ ؤُنََْعِنن

آ
( پر هي ماڻهو علم و بصيرت ۽ غور و فڪر کان ڪم نٿا 66/67)يونس: شُفَعَآ

وٺن. پنهنجي توهم پرستي، جهالت ۽ انڌي عقيدت سبب غلط رستي تي هلي رهيا 
آهن. وري هنن کان اهو پڇو ته اهو ڪير آهي، جڏهن ڪو مجبور، محڪوم ۽ مظلوم 
شخص يا قوم ۽ قبيلو وغيره پنهنجن پريشانين ۾ پڪاري ٿو ته سندس مدد کي اچي ٿو 

( 66/60، النحل: 08/68۽ هن جي ڏک جي دوا پريشانين جو حل ڏئي ٿو. )بني اسرائيل: 
( گويا قومن جي 66/66اهڙي طرح مظلوم قومن کي وري اقتدار ڌڻي ڪري ٿو. )النور: 

موت و حيات يا زوال ۽ عروج جو اهو قانون آهي. ٻڌايو ته ڀلا الله عزو جل کانسواءِ ڪو 
ٻيو آهي، جو اوهان جون مشڪلاتون دور ڪري ۽ عمل صالح جي نتيجي ۾ وري اقتدار 
عنايت ڪري. تمام ٿورا ماڻهو آهن، جيڪي انهن حقيقتن تي غور ڪن ٿا. وري هنن 
کان اهو پڇو ته ڀلا رات اونداهين ۾ جڏهن اوهان صحرا جي ميدانن يا سمنڊ جي لهرن ۾ 
 سفر ڪري رهيا آهيو ته اهو ڪير آهي، جو تارن جي روشنيءَ سان آسمان ۾ قنديليون

روشن ڪري اوهان جي رهبري ۽ رهنمائي ڪري ٿو، يا ائين سمجهو ته جهالت ۽ 
گمراهيءَ جي انڌيرن ۾ ڪير پنهنجي وحي ۽ رسول ڪرام موڪلي رهنمائي ڪري ٿو. 
خدا تعالى جو هي اهڙو ته مضبوط ۽ مربوط نظام آهي، جنهن ۾ ڪڏهن ڪنهن غلطي 
يا خاميءَ جي گنجائش ناهي. وري اها ڪهڙي هستي آهي، جيڪا هوائن ذريعي بادلن 
کي هلائي ٿي. ٿڌين هوائن سان گرميءَ جو زور ٽوڙي ٿي ۽ بادل وسائي، زمين کي ترو 
تازه بنائي، قسم قسم جا ڦل ميوا اناج ۽ سبزيون پيدا ڪري ٿي. خدا جي هن مضبوط 
نظام ۾ ڀلا الله جل شانہ کانسواءِ ڪو ٻيو آهي، جو اهو سڀ ڪجهه ڪري سگهي. اهو 
سڀ ان الله بزرگ بالا برتر جو نظام آهي، جنهن سان مجبور ۽ محڪوم خيالي خدائن 
کي شريڪ ڪرڻ وڏو ظلم آهي. هنن کان اهو به پڇو ته هر شيءِ جي تخليق جي ابتدا 
ڪير ٿو ڪري ۽ پوءِ ان کي پنهنجي ربوبيت ۽ رحمت جي رستن تان گذاري، ارتقائي 
منزلون طئي ڪري، حدِ ڪمال تي پهچائي ٿو ۽ وري واپس اصل صورت ۾ آڻي ٿو. 
آسمان جي عنايتن ۽ زمين جي برڪتن سان هر شيءِ جو بلا مزد ۽ مزدوري رزق مهيا 
ڪري ٿو. ڇا اهڙي قادرِ مطلق، حاڪمِ اعلى، مالڪِ ڪُلّ کانسواءِ ٻئي ڪنهن ۾ اهڙي 
اميد رکي سگهجي ٿي؟ هنن چٽن دليلن باوجود اوهان جي ذهن ۾ ڪا ٻي اهڙي شيءِ 
موجود آهي ته دليل ۽ برهان سان ان کي پيش ڪريو، جيڪو اوهان ڪري نٿا سگهو. 

( هن ساري بحث جو خلاصو اهو آهي ته جيڪڏهن الله جل شانہ کي 668/66)المؤمنون: 
ڪير نٿو مڃي ته هنن سوالن جا دليل ۽ برهان سان اطمينان بخش جواب ڏئي يا الله 
تعالى کي به مڃي ٿو ۽ ان سان جعلي معبودن کي شريڪ ڪري ٿو پوءِ انهن معبودن جا 

 دليل ڏئي. اهي ٻئي صورتون ناممڪن آهن.
گذريل آيتن ۾ حق تعالى جي قدرت، ڪاملہ، رحمت عامہ ۽ ربوبيت عامہ ۽ 
واسمہ جو بيان ٿي چڪو آهي. هاڻي الله عزو جل جي الوهيت تي هڪ ٻئي رنگ ۽ 
حيثيت ۾ دليل پيش ڪيو ٿو وڃي. يعني معبود هجڻ جي لائق صرف اهو ئي آهي، 
جيڪو تمام صفات ۾ ڪامل مڪمل ۽ حرف آخر هجي. اها صفت ته آسمانن ۽ زمين 
تي موجوده ڪنهن کي به حاصل ناهي، بس ان هڪ ذاتِ واحد سان مخصوص آهي. ان 
ڪري معبود هجڻ جي لائق به ان جي ذات پاڪ بابرڪت آهي، جيڪا سمورن اسماءِ 

حسنہ جو مظهر آهي. هنِ ايڏي وڏي مشاهدي ۽ حقيقت جي باوجود هنن نادان ۽ ڪم 
عقل ماڻهن جو اهو حال آهي، جو هو زندهه انسان ته ڇڏيو، پر هو مرده، بي حس ۽ بي بس 
کي خدا تعالى جي اقتدار ۽ اختيار ۾ شريڪ سمجهن ٿا. هنن جي مصنوعي معبودن کي 
ته پنهنجي به خبر ناهي ۽ ٻئي طرف آسمانن ۽ زمين ۾ جيڪي ڳجهه ۽ مخفي غير 
محسوس شيون آهن، ان جو پورو پورو علم الله جل شانہ کي آهي، جن کي پنهنجو پتو 
ناهي، اهي ڪهڙي طرح ٿا هڪ عليم، بصير ۽ خبير جا شريڪ ٿي سگهن. )النحل: 

( هنن کي اها به خبر ناهي 6/666، البقره: 0/69، الانعام: 86/66، النمل: 66/69، الحشر: 66/60
ْ”  ته ڪڏهن وري )قبرن مان( اٿاريا ويندا.  رَكَ ارَْ”  اصل ۾ “  بَلِْادّٰ ْاِدَّ ْ ْ هيو،  جيڪو “  كَْبَلٰى

ارَْ” ارَْ”جو الف ختم ڪيو ويو ۽ ۾ “  بَلٰىْ”  مان آهي، ۾ “  كَْاِدَّ جو الف به صرف نحو “  كَْاِدَّ
موجب ختم ڪيا ويا. هنن کي اها به خبر ناهي ته وري ڪڏهن )قبر کان ( اٿاريا ويندا. 
يعني الله جل شانہ پاران ڪجهه شين جو غيب ۾ رکڻ منظور آهي، سو يوم قيامت جو 

 ( 66/66تعين به ان علوم غيب مان آهي. )لقمان: 
انسان کي جو ڪجهه آخرت بابت معلوم ٿئي ٿو، اهو وحيءَ جي طفيل آهي، 
جنهن جي خبر قرآن حڪيم ۾ اچي چڪي آهي، پر هو ماڻهو ان ۾ به شڪ ڪري رهيا 
آهن ۽ بلڪل اکيون بند ڪري ڇڏيون اٿن. اها اکين جي بينائي نه آهي، پر دل جي 
بصيرت ۽ بينائي مراد آهي. ياد رهي ته هر شيءِ جو هر وقت ڪلي علم صرف الله جل 
شانہ کي آهي. الله تعالى جو علم غيب ذاتي آهي، قديمي آهي ۽ لامحدود آهي، جڏهن ته 

جو علم غيب عطائي آهي، يعني الله تبارڪ و تعالى جي تعليم صلى الله عليه وسلم  پاڻ ڪريمن 
جو علم لامحدود نه آهي، پر محدود ۽ متناهي صلى الله عليه وسلم  سان کين حاصل ٿيو. حضور 

آهي. سندن علم غيب قديم ناهي، پر حادث آهي، سمنڊ ۾ سئي ٻوڙي ٻاهر ڪڍجي ته ان 
سان جيترو پاڻي لڳل آهي، اهو الله جي وسيع علم واري سمنڊ جي ان پاڻيءَ جي قطري 

کي پروردگار پاران ڪيترو علم عطا ٿيو، اهو انساني صلى الله عليه وسلم  برابر به ناهي. پر حضور 
پروڙ کان ٻاهر آهي. جتي ڏيڻ وارو رب رحمان هجي ۽ حاصل ڪرڻ وارو باعث موجودات 
۽ فخر ڪائنات هجي ته ان جو اندازو به لڳائڻ مشڪل آهي. الله جي علم غيب سان 

 مخلوق جي علم غيب کي ڀيٽڻ عقل ۽ دانش جو ڏيوالو ڪڍڻ آهي. 

لَقَدْ  ۰۰۶۷وَ قَالَ الَّذِيْنَ كَفَرُوْۤا ءَاِذَا كُنَّا تُرٰبًا وَّ اٰبَآؤُنَاۤ اَىِٕنَّا لَمُخْرَجُوْنَ

 ۰۰۶۸اِنْ هٰذَاۤ اِلَّاۤ اَسَاطِيْرُ الْاَوَّلِيْنَ ١ۙوُعِدْنَا هٰذَا نَحْنُ وَ اٰبَآؤُنَا مِنْ قَبْلُ

وَ لَا  ۰۰۶۹قُلْ سِيْرُوْا فِي الْاَرْضِ فَانْظُرُوْا كَيْفَ كَانَ عَاقِبَةُ الْمُجْرِمِيْنَ

وَ يَقُوْلُوْنَ مَتٰى هٰذَا  ۰۰۷۰تَحْزَنْ عَلَيْهِمْ وَ لَا تَكُنْ فِيْ ضَيْقٍ مِّمَّا يَمْكُرُوْنَ

قُلْ عَسٰۤى اَنْ يَّكُوْنَ رَدِفَ لَكُمْ بَعْضُ  ۰۰۷۱الْوَعْدُ اِنْ كُنْتُمْ صٰدِقِيْنَ

وَ اِنَّ رَبَّكَ لَذُوْ فَضْلٍ عَلَى النَّاسِ وَ لٰكِنَّ  ۰۰۷۲الَّذِيْ تَسْتَعْجِلُوْنَ۠

  ۰۰۷۳اَكْثَرَهُمْ لَا يَشْكُرُوْنَ

۽ هي ڪافر چون ٿا ته )ممڪن ناهي( ته جڏهن اسان جا پيءُ، ڏاڏا ۽ اسان مري 
( 08مٽيءَ سان مٽي ٿي وينداسون ته اسان کي وري )قبرن مان( ڪڍيو ويندو.)

اهو وعدو اسان سان به ڪيو ويو آهي ۽ اسان جي آباء و اجداد سان به ڪيو ويو 
 هيو )دراصل( اهڙي ڪا ڳالهه ناهي، هي گذريل ماڻهن جون ڪهاڻيون آهن.

( هنن کي چئو ته ذرا زمين جو چڪر لڳايو ۽ ڏسو ته ڏوهارين جو ڪهڙو 07)
تون هنن جي هن روش تي صلى الله عليه وسلم! ( اي پيارا حبيب 09نتيجو نڪتو.)

( ۽ 86ڏکارو نه ٿيءُ ۽ جيڪي چال هو هلي رهيا آهن، تون تنگ دل نه ٿيءُ.)
چون ٿا ته هي وعدو )عذاب( ڪڏهن پورو ٿيندو، جيڪڏهن تون سچ چئي 

( تون هنن کي آگاهه ڪر ته جنهن )عذاب( جي اوهان کي تڪڙ 86رهيو آهين. )
( يقينًا تنهنجو 86آهي، ان مان ڪجهه اوهان جي ويجهو اچي ويو هجي. )

 ( 86پروردگار ماڻهن جي حق ۾ وڏو مهربان ۽ فضل وارو آهي. )

يوم آخرت يا قيامت بابت ۽ بعث بعد الموت تي هنن ڪافرن جو ايمان نه آهي. 
اسان کان اڳ ڪيترا مري چڪا آهن، جن جون هڏيون به ڳري ويون آهن، انهن مان ڪو به 
وري اٿي ناهي آيو، اسان توڙي اسان جا وڏا وري زندهه ٿيڻ جو انڪار ڪريون ٿا. هي 
روايتي پراڻا قصا ڪهاڻيون آهن، جيڪي بار بار دهرايون ٿيون وڃن، جن جي اصل 
حقيقت ڪجهه به ناهي. هنن ڪافرن کي چئو ته قيامت بابت عقل ۽ نقل سان ثبوت 
پيش ڪيا ويا آهن، جنهن مان قيامت جو اچڻ ثابت آهي، اوهان رڳو ذاتي ضد ۽ حسد جي 
ڪري انڪاري ٿي، عذاب الاهي جا خواهان نه ٿيو. هي حق ۽ سچ جا انڪاري رڳو يوم 
آخرت، قيامت ۽ بعث بعد الموت جا انڪار ڪندڙ آهن، پر هو قانون مڪافات کي به نٿا 
مڃين. هنن جو چوڻ آهي ته هي جو اسان کي اسان جي اعمال جي پاداش ۾ سخت عذاب 

وارو آهي، يا اسان کي دوزخ جي باهه ۾ جلايو ويندو. اهي محض ڌمڪيون آهن، جن جي  اچڻ 
حقيقت ڪجهه به ناهي. هنن کي چئو اکيون کولي دنيا ۾ گهمي ڦري ڏسو، اوهان  اصل 

آهن.  ڪيترين بستين جا کنڊرات نظر ايندا. ڪڏهن اهي بارونق آباد شهر هئا، اڄ ويران پيا   کي
 توهان کي معلوم ٿيندو ته جن قومن سرڪشي اختيار ڪئي، مظلوم ۽ ڪمزور ماڻهن مٿان 
بجليءَ جي ڪڙڪ وانگر قهر ٿي ٽٽا. جرم ۽ فساد جا واقعا وڌندا ويا، حق ۽ سچ جي راهه 
 کان دوري ٿيندي وئي ته آخرڪار قانون مڪافات جي گرفت ۾ اچي تباهه ۽ برباد ٿي ويا. 

تنهنجو فرض منصبي آهي ته تون هنن تائين خدا تعالى جا صلى الله عليه وسلم! اي حبيب 
احڪام پهچائي ڇڏ. جيڪڏهن تنهنجي مخلصانا ۽ خيرخواهي واري دعوت قبول نٿا 
ڪن ۽ انڪار تي انڪار ڪري، تباهي ۽ بربادي طرف ڊوڙندا ٿا وڃن ۽ تنهنجي دعوت 
تي غور نٿا ڪن. تنهنجي خلوص ۽ همدرديءَ جو جواب غليظ ۽ غلط طريقي سان ٿا 
ڪن. هنن جي انهن سازشن، شرارتن کان تون رنجيده دل نه ٿيءُ ۽ نه وري ڪا دل جي 

( تون پنهنجو فريضو ڪما حقہ ادا ڪيو آهي. هي 60/6تنگي محسوس ڪر. )الشعراءِ: 
تنهنجو وار به ونگو ڪري نه سگهندا. ڀلي رات ڏينهن ڪوشش ڪندا رهن، پر تنهنجو 
ڪجهه به بگاڙي نه سگهندا. آخرڪار ڪاميابي توکي نصيب  ٿيندي، ذلت ۽ خواري هنن 
جي حصي ۾ ايندي. هي ڪافر توکي چون ٿا ته جنهن عذاب کان اسان کي ڊيڄاري رهيو 
آهين ۽ جنهن تباهي ۽ برباديءَ جي اسان کي ڌمڪي ڏئي رهيو آهين ته پوءِ ٻڌاءِ ته 

تنهنجو ڌمڪين وارو وعدو ڪڏهن پورو ٿيندو. اڄ تائين ته اسان کي ڪجهه به نه ٿيو 
آهي. باقي تنهنجن هنن خيالي ڌمڪين سان اسان ڊڄي توتي ايمان آڻڻ وارا نه آهيون. 
کين ٻڌائي ڇڏ ته هن وقت اوهان کي مهلت مليل آهي ته سڌري وڃو، پر جڏهن اتمامِ 
حجت ٿي ويو ۽ اوهان انهيءَ بي ڍنگي رفتار ۽ گفتار تي قائم رهيا ته اوهان کي توهان 
جي بدعمالي، سرڪشي، ظلم ۽ زيادتيءَ جو بدلو ضرور ملندو. توهان جنهن تباهي ۽ 
عذاب جي لاءِ جلدي مچائي رهيا آهيو، ٿي سگهي ٿو ته اها اوهان جو پيڇو ڪري رهي 
هجي. ڏوهه جي وقوع پذير ٿيڻ شرط ئي سزا جو فيصلو نٿو ٿئي. الله جل شانہ پنهنجي 
ٻانهن تي ڏاڍو مهربان آهي. هن جي قانون مڪافات ۾ جلد بازي نه آهي، پر نرمي ۽ 
همدردي جي گنجائش آهي، ان ڪري ڏوهه ٿيڻ بعد اصلاح ۽ توبہ لاءِ مهلت مهيا ڪئي 
وڃي ٿي. جڏهن انسان ان مهلت واري وقت ۾ به پنهنجي گناهه تي شرمسار ٿي، پنهنجي 
پروردگار ڏانهن رجوع نٿو ڪري ۽ ظلم و زيادتي ۾ وڌندو ٿو وڃي ته پوءِ اتمام حجت 
بعد الله عزو جل جو قانون مڪافات عمل پذير ٿئي ٿو ۽ ان بعد توبہ يا اصلاح جي 

 .گنجائش باقي نٿي رهي ۽ هڪ سرڪش ظالم کي پنهنجي بدعمالي جو مزو چکڻو ٿو پوي 

وَ مَا مِنْ غَآىِٕبَةٍ  ۰۰۷۴وَ اِنَّ رَبَّكَ لَيَعْلَمُ مَا تُكِنُّ صُدُوْرُهُمْ وَ مَا يُعْلِنُوْنَ

اِنَّ هٰذَا الْقُرْاٰنَ يَقُصُّ عَلٰى  ۰۰۷۵فِي السَّمَآءِ وَ الْاَرْضِ اِلَّا فِيْ كِتٰبٍ مُّبِيْنٍ

 وَاِنَّهٗ لَهُدًى وَّرَحْمَة   ۰۰۷۶ بَنِيْۤ اِسْرَآءِيْلَ اَكْثَرَ الَّذِيْ هُمْ فِيْهِ يَخْتَلِفُوْن 

 ۰۰۷۸وَ هُوَ الْعَزِيْزُ الْعَلِيْمُۙۚ ١ۚاِنَّ رَبَّكَ يَقْضِيْ بَيْنَهُمْ بِحُكْمِهٖ ۰۰۷۷لِّلْمُؤْمِنِيْنَ

اِنَّكَ لَا تُسْمِعُ الْمَوْتٰى وَ لَا  ۰۰۷۹اِنَّكَ عَلَى الْحَقِّ الْمُبِيْنِ ١ؕفَتَوَكَّلْ عَلَى اللّٰهِ

وَ مَاۤ اَنْتَ بِهٰدِي الْعُمْيِ  ۰۰۸۰تُسْمِعُ الصُّمَّ الدُّعَآءَ اِذَا وَلَّوْا مُدْبِرِيْنَ

 ۰۰۸۱اِنْ تُسْمِعُ اِلَّا مَنْ يُّؤْمِنُ بِاٰيٰتِنَا فَهُمْ مُّسْلِمُوْنَ ١ؕعَنْ ضَلٰلَتِهِمْ

2348 



۰۰۰۰۰۰۰۰۰۲۰  ۰۰۰۰۰۰۰۰۰۰۲۷  

اَنَّ  ١ۙوَاِذَا وَقَعَ الْقَوْلُ عَلَيْهِمْ اَخْرَجْنَا لَهُمْ دَآبَّةً مِّنَ الْاَرْضِ تُكَلِّمُهُمْ

  ۰۰۸۲النَّاسَ كَانُوْا بِاٰيٰتِنَا لَا يُوْقِنُوْنَؒ

يقينًا تنهنجو پروردگار چڱي طرح ڄاڻي ٿو جو ڪجهه هو پنهنجن سينن ۾  
( زمين ۽ آسمان ۾ جو 86پوشيده رکن ٿا يا هو جو ڪجهه ظاهر ڪن ٿا. )

( يقينًا هي قرآن بني 86ڪجهه مخفي آهي، اهو ڪتاب مبين ۾ موجود آهي. )
اسرائيل تي اهي ڳالهيون جن ۾ هو پاڻ ۾ اختلاف ڪن ٿا، کولي کولي بيان 

( يقيناً 88( يقينًا هي قرآن مؤمنن لاءِ هدايت ۽ رحمت آهي. )80ڪري ٿو.)
اوهان جو پروردگار پنهنجي حڪم سان فيصلو ڪندو، هو )الله( زبردست، 

الله تي صلى الله عليه وسلم! ( اي نبي محترم 87غالب ۽ سڀ ڪجهه ڄاڻڻ وارو آهي.)
( البتہ تون مئلن کي نٿو 89توڪل ڪر، بيشڪ تون ئي واضح حق تي آهين. )

ٻڌائي سگهين ۽ نه ٻوڙن کي پنهنجو پيغام پهچائي سگهين ٿو، جڏهن هو 
( ۽ نه تون انڌن کي هنن جي گمراهيءَ مان 76)ٻڌڻ بنا( پٺي ڏئي هليا وڃن. )

ڪڍي راهه راست تي آڻڻ جو ذميدار آهين، تون رڳو انهن کي ٻڌائي سگهين 
ٿو، جيڪي اسان جي آيتن تي ايمان آڻين ٿا ۽ اهي فرمانبرداري واري روش 

! تون هنن کي سمجهائي صلى الله عليه وسلم( )هن وقت ته اي پيغمبر 76اختيار ڪن ٿا.)
رهيو آهين، پر( جڏهن اسان جي ڳالهه هنن لاءِ پوري ٿي ويندي )اتمام حجت 
ٿي ويندو ۽ فيصلي جو وقت اچي ويندو( ته اسان انهن لاءِ زمين مان ڪو 
جانور ڪڍي ٻاهر ڪنداسون، جيڪو هنن کي ٻڌائيندو ته ماڻهو اسان )الله( 
جي آيتن تي يقين نه رکندا هئا )سو هاڻي اهي قهر خداوندي بڻجي سامهون 

 (  76اچي ويون آهن(. )

الله تعالى هنن جي هر حال ۽ هر ڪيفيت کان آگاهه آهي. هو جيڪي ڪجهه 
زبان سان چون ٿا. يا جيڪي جذبات هنن جي دل ۾ موجزن آهن. پر اڃان ٻڙڪ ٻاهر نٿا 
ڪن، پر الله جل شانہ سندن انهيءَ ٻنهي ڪيفيتن ظاهر ۽ باطن کان پوري طرح واقف 
آهي. هنن جون دليون ته تسليم ڪري چڪيون آهن، خدا جو رسول حضرت محمد 

صادق ۽ امين آهي. سراپا سچ ۽ حق آهي ۽ قرآن حڪيم به الله صلى الله عليه وسلم  مصطفى 
تعالى طرفان نازل ڪيل ڪتاب برحق ۽ سچ آهي. هنن جي اها اندروني ڪيفيت فرعون 

۾  66۽ ان جي قوم جي روش سان مشابهت رکي ٿي، جنهن جو بيان هن کان اڳ آيت 
ا”آهي.  ْعُلوًُّ مًاْوَّ ْظُلن ْاَننفُسُهُمن

آ
َآ قَنَتْن تَین اْبِِاَْوَْاسن فرعونين جي دل ۾ ته يقين اچي ويو “  وَْجََدَُون

هيو، پر ظلم ۽ تڪبر ۾ اچي انڪار ڪيائون، اهڙي ساڳي ڪيفيت جي تصوير البقره: 
۾ اهل ڪتاب جي علماء جي اندروني حالت جي بيان ڪئي وئي  66/0( ۽ الانعام: 660/6

آهي. الله تعالى انهن سمورن حالتن اخفاءِ يا اظهار کان يڪسان واقف آهي. )الملڪ: 
( الله تعالى کان ڪا به شيءِ مخفي يا غيب ۾ نه 676/6، البقره: 69/66، المؤمن: 66/08

آهي، ظاهر ۽ پوشيده هن وٽ يڪسان آهن. زمين ۽ آسمان جي ڪنهن به حصي ڪنڊ 
ڪڙڇ ۾ ڪا شيءِ پوشيده پئي آهي، جيڪا ماڻهن جي نظرن کان مخفي يا غائب آهي، 

 پر الله تعالى جي ڪتاب مبين )لوح محفوظ( ۾ هر شيءِ صاف صاف لکيل آهي. 
ظهورِ اسلام ۽ نزولِ قرآن وقت عرب ۾ ٻن قسمن جا ماڻهو هئا. هڪ اهي جن 
وٽ علمي ديني ذخيره ڪونه هيو نه آسماني يا الهامي ڪتاب هيو، هي گروهه گهڻو 
ڪري بت پرست ۽ مشرڪ هيو، رڳو اسلام جون غلط رويتون ۽ رسمون هيون. حضور 

جي بعثت هن گروهه مان ٿي. ٻيو گروهه علم جو دعويدار، مذهبي ڪتابن جو حامل  صلى الله عليه وسلم
هيو، جن کي علمي طور سَنَد سمجهيو ويندو هيو، اهي ڪجهه عيسائي ۽ ڪجهه يهودي 
هئا. مگر اهل ڪتاب ۾ ملاوٽ ۽ هيرا ڦري ڪري اصل دين کان دور ٿي ويا هئا. هنن ۾ 
اختلاف پيدا ٿي ويا هئا. ذاتي مفادن لاءِ هنن آسماني ڪتابن جو حليو ئي بگاڙي ڇڏيو 
هيو. هر عالم ۽ هر گروهه رڳو پاڻ کي صحيح سمجهندو هو. اهڙي ماحول ۾ قرآن جو 
نزول ٿيو، جنهن اهل ڪتاب جي غلطين ۽ خامين جي نشاندهي ڪئي. هنن جي 
معاشي، معاشرتي، اخلاقي ۽ مذهبي معاملن جي اصلاح جو پيغام ڏنو. قرآن حڪيم 

هنن جي ڇڙواڳ زندگي ۽ بي راهه روي جي سختي سان ممانعت ڪئي، جنهن کي قبول 
ڪرڻ بدران ڪافر وڌيڪ عناد ۽ سرڪشي ۾ هليا ويا. پر مؤمنن ان کي دل و جان سان 
قبول ڪيو ۽ قرآن جي هدايت، رحمت، برڪت ۽ شفا سان ڪُندن بڻجي ويا. يهود ۽ 
نصارى جو هڪ ٻئي خلاف هجڻ ته عالم آشڪار آهي، سندن مذهبي عقيدا به  هڪ ٻئي 
جي بلڪل برخلاف آهن. ان ڪري انهن جون عبادت گاهون الڳ الڳ آهن، حضرت 
عيسى ۽ مريم ؐ کي عيسائي ابن الله ۽ ٽن مان هڪ الله جو درجو ڏين ٿا، وري 
يهودي )نعوذبالله( کين زانيہ ۽ ولد الزنا چون ٿا. خود بيت المقدس جي هڪ ڪنڊ ۾ 
هڪ گروهه ته ٻئي ڪنڊ ۾ ٻيو گروهه عبادت ڪري ٿو. ان کان علاه ٻيون قومون به 
ڪيترن حصن ۾ ونڊيل آهن ۽ هر حصو ٻئي گروهه جي خلاف آهي. قرآن ڪريم کين 
افراط ۽ تفريط جي قيد مان ڪڍي، متوازن ۽ هم آهنگيءَ واري تعليم ڏني، جيڪڏهن 
هو قرآن ڪريم جي هن حڪمت آور دعوت کي قبول ڪن ته سندن ذاتي اختلاف ختم 
ٿي وڃن ۽ وحدت انساني جي تصوير بڻجي وڃن. اهي ڪافر پنهنجي عناد، انا، ضد ۽ 
سرڪشيءَ جي ڪري قرآن جي سڌي راهه کان پري آهن. هي قرآن ته انهن مؤمنن لاءِ 
هدايت ۽ رحمت آهي، جيڪي هن قرآن جي تعليم کي دل ۾ سانڍين ٿا. )بني اسرائيل: 

( هي جن جن ڳالهين ۾ اختلاف ڪري رهيا آهن، يقينًا قيامت 66  /6، البقره: 76/68-66-9
جي ڏينهن الله تعالى پنهنجي حڪم جي روشني ۾ هنن جي اختلاف ۾ حق ۽ ناحق، سچ 
۽ ڪوڙ جي درميان انصاف سان فيصلو ڪندو. اهو الله زبردست ۽ غالب آهي. عليم ۽ 
خبير آهي. کيس هر هڪ جي اعمال جي خبر آهي. تون هنن جي مخالفت جو ڪو فڪر 
نه ڪر ۽ نه وري سندن حالت زار تي افسوس ۽ ڏک جو اظهار ڪر. الله تي پورو يقين ۽ 
ڀروسو ڪر. تون حق ۽ سچ جو پيغمبر آهين. هنن جو ضمير مري چڪو آهي، تون هنن 
مُردن کي ڪجهه ٻڌائي نٿو سگهين. تون رڳو انهن ماڻهن کي هدايت جي راهه تي لڳائي 
سگهين ٿو، جيڪي قرآني آيتون دل جي سماعت سان ٻڌن ٿا ۽ هو حق ۽ سچائيءَ تي 

 يقين رکن ٿا ۽ ان مان ديني، دنياوي فائدا حاصل ڪن ٿا.
مطلب ته هي انڪاري گروهه مئلن، انڌن ۽ گونگن جي صورت ۾ آهي. هنن 
جون دليون حق قبول ڪرڻ لاءِ تيار نه آهن. هنن جا ڪن حقيقي سماعت کان محروم 

آهن. هنن جون اکيون حق ۽ سچ کي ڏسڻ کان انڪاري آهن. ان ڪري هنن جي هدايت ۽ 
اصلاح جي توقع رکڻ فضول آهي. هو تنهنجي نصيحت ۽ دعوت ڌيان سان ٻڌڻ ۽ دل ۾ 
سانڍڻ بدران منهن موڙي پٺي ڏئي هليا ٿا وڃن. تنهنجي نصيحت ته اهي ٻڌندا، جيڪي 
الله جي آيتن تي ايمان آڻين ٿا ۽ هن جي آڏو سرِ تسليم خم ڪن ٿا. سنت الاهي به 
هدايت ۽ ضلالت بابت اها آهي ته هدايت ان کي ملي ٿي، جيڪو تعصبات، هٺ ۽ ضد 
کان پاڪ هجي ۽ دل جي سچاين سان ان جو استقبال ڪري. انڌا ۽ ٻوڙا هن مان ڪجهه 

 حاصل ڪري نٿا سگهن ۽ هميشه محروم ٿا رهن. 
اي پيغمبر عليک التحية والسلام! هن وقت ته تون هنن کي سمجهائي رهيو 
آهين، پر ان هوندي هو حق تي اچڻ کان انڪاري آهن. هي ٻوڙا گونگا ٿي ويا آهن. هنن 
جون دليون آيات الاهي کي سمجهڻ واسطي ٻڌڻ لاءِ تيار نه آهن ۽ هنن جون زبانون حق ۽ 

ْسچ بيان ڪرڻ کان گونگيون آهن، گويا  صَارِهِِن ْاَبن آ ْوَْعََلٰ عِهِمن ْسََن ْوَْعََلٰ بِِِمن ْقُلوُن ْعََلٰ خَتَمَْاللهُ
مٌْْ ْعَذَابٌْعَظِین ْلَهُمن ( گويا هنن جي بداعماليءَ سبب هنن 60/86، يٰس: 8/6)البقره: غِشَاوَةٌْوَّ

جي دلين تي نه سمجهڻ جي، ڪنن تي نه ٻڌڻ جي ۽ اکين تي نه ڏسڻ جي مهر ۽ پردا هڻي 
ڇڏيا آهن. خدا جا رسول ڪرام ۽ وحي الاهي به هنن کي گمراهي کان نه ڪڍي سگهيا 
آهن. هي اتمامِ حجت جو مرحلو آهي، جنهن بعد عذاب الاهي اچڻ وارو هوندو. ان وقت 
ان زمين مان ئي هڪ جانور )جاندار( منظر عام تي آڻيندو، جيڪو انهن گمراهه ماڻهن 
سان گفتگو ڪندو ۽ کين ٻڌائيندو ته ماڻهو منهنجن )الله جي( آيتن تي يقين نه رکندا 
هئا، سو هاڻي انهن آيتن جا نتيجا عذاب جي صورت ۾ انهن تي ڪڙڪڻ وارا آهن. هي 
ان حقيقت ڏانهن ڌيان ڪن، جنهن ڏينهن اسان هر امت مان هڪ فوج جي فوج انهن 
ماڻهن جي ڪٺو ڪنداسون، جيڪي اسان جي آيتن کي ڪوڙو چوندا هئا ۽ انهن جي 

 سندن جرم مطابق صف بندي ڪئي ويندي. 
ةٌْ”هت  ْبَّ جو لفظ غور طلب آهي، جيڪو قرآن ۾ ڪيترا ڀيرا آيو آهي،  جنهن “  دَآآ

ْفِِْ”۾ هو ذي جان يا جاندار معنى ۾ جانور ۽ انسان لاءِ استعمال ٿئي ٿو.  ةٍ ْبَّ ْدَآآ ْمِن ْمَا وَ
قُهَاْ ْاللهِْرِزن ْعََلَ

َ
ضِْاِلّْ َرن ( زمين تي هلڻ چلڻ وارا جاندار آهن، انهن سمورن 0/66)هود: “  الْن

جي روزي الله جل شانہ جي ذمي آهي. هلڻ چلڻ واري هر مخلوق انسان هجي يا جِنّ، 

چرند پرند، ننڍڙي هجي يا وڏي، بحري هجي يا بري )يا زمين تي حرڪت سان گهمڻ ڦرڻ 
ْوارا( الله انهن سمورن جي خوراڪ مهيا ڪري ٿو.  ْاَلُلّٰهْ”ْ ْ قَهَا ْرِزن مِلُ ن

َ
ْتَ

َ
ْلّْ ةٍ ْبَّ ْدَآآ ن ْمِّ ن یِّّ

َ
ْكََ وَ

ْ ن
ُ

ك ْاِیَّّ ْوَ زُقُهَا ( ۽ ڪيترا ذي جان )جاندار( آهن، جيڪي پنهنجي 06/69)العنڪبوت: “  یََن
روزي پاڻ سان کنيو نٿا ڦرن. انهن سڀني کي ۽ توهان )انسانن( کي الله جل شانہ ئي 

( )تفسير احسن 68/69روزي ڏئي ٿو. رزق )هر جاندار کي( الله ئي ڏئي ٿو )العنڪبوت: 
ةٌْ”البيان( لغت ۾  ْبَّ جو لفظ نانگ بلا وانگر پيڻ بلا، ڊوڙندڙ سمنڊ جون مڇيون، بري “  دَآآ

بحري پکي، جانور، جيت جڻيا، ٻن ڄنگهن وارا ساهدار، ماڻهو پکي وغيره ۽ چئن ٽنگن 
تي هلڻ وارا، بهائم، حلال ۽ حرام جانور، هوا ۾ اڏامندڙ پکي، ٻيا جيت وغيره سڀ جن 

ةٌْ”کي روزي الله جل شانہ طرفان، ملي ٿي،  ْبَّ ْاُللهْ”)جاندار( ۾ شامل آهن. “  دَآآ اخِذُ ْيَُُ وَلَون
ْ ةٍ ْبَّ ْدَاآ ْمِ اَ ْعَليَْن كَ ْتَََ ا مِهِمْمَّ ْبِظُلن اسَ ( جيڪڏهن الله ماڻهن جي ظلم 60/06)النحل: “  النَّ

ْ”سبب سندن فوري گرفت ڪري ها ته زمين تي ڪوئي دابہ )جاندار( نه ڇڏي ها.  ْلَون وَ
ْ ةٍ ْبَّ ْدَآآ ْمِن رِهَا ْظَهن ْعََلٰ كَ ْتَََ ْمَا ا ْكَسَبُون ْبِِاَ اسَ ْالنَّ ْاللهُ اخِذُ ( جيڪڏهن الله 66/66)فاطر: “  يَُُ

انسانن کي سندن ڪارنامن تي )فورًا( پڪڙي ها ته زمين تي ڪو به جاندار )ساهه وارو( نه 
رهي ها. انسانن کي ته سندن گناهن جي ڪري ۽ جانورن کي به انسانن سان گڏ اجتماعي 

نَْ”عذاب ۾ وجهي ها.  قِلوُن ْلَْْیَعن َ ذِیّن
َ
ْالّ ُ

ن
ْالنبُكْ مُّ دَْاللهِْالصُّ ْعِنن بِّ

وَآآ
َ
ْالدّ ْشََّ ( 66/7)الانفال: “  اِنَّ

بيشڪ الله جل شانہ وٽ بدترين جاندار )ساهه وارو( اهي ٻوڙا ۽ گونگا آهن، جيڪي 
۾  66/66۾ آهي. سوره سبا:  689/8ڪجهه به نٿا سمجهن. اهڙو ساڳيو مفهوم الاعراف: 

ةٌْ” ْبَّ جو لفظ به حضرت سليمان $ جي ناهل، نالائق )جانشين پٽ( لاءِ آيو آهي، “  دَآآ
جنهن کي به گهڻن تفسيرن اڏيهيءَ سان منسوب ڪيو آهي. ان جو وڌيڪ تفصيل اتي 

ءُْْ”ملندو. 
آ
ْیشََآ ْاِذَا ْجََنعِهِمن ْعََلٰ ْهُوَ ْوَ ةٍ ْبَّ ْدَآآ ْمِن مَا ِ ْفِيْن

ْبَثَّ ْمَا ضِْوَ َرن ْالْن ْوَ مٰوٰتِ ْالسَّ ْخَلنقُ ْاٰیٰتِهٖ ْمِن ْوَ
 ٌ ( ۽ الله جي نشانين مان هي به آهي جو هن ارض و سموات زمين 69/66)الشورى: “ قَدِیَن

۽ فضائي حصن کي پيدا ڪيو آهي ۽ جو ان جي اندر هن ذي حيات )ساهدار( پکيڙي 
 ڇڏيا آهن.

ةٌْ”قرآن حڪيم جي هنن آيتن کي ملائي پڙهجي ۽ غور ڪجي ته  ْبَّ جو لفظ “دَآآ
انسانن لاءِ به اچي ٿو ۽ جانورن ۽ جاندار شين لاءِ به استعمال ٿو ٿئي. علامہ بغوي رحمة الله 

ةٌْ”فرمايو آهي ته اهو  aلکيو آهي ته حضرت علي  ْبَّ اهڙو دابة نه هوندو، جنهن جو پڇ “دَآآ
ةٌْ”)دُم( هجي، پر ڏاڙهيءَ وارو  ْبَّ  هوندو. ان جي هن ڪلام مان اهو اشارو آهي ته“  دَآآ

ةٌْ”اهو  ْبَّ ةٌْ”انسان هوندو. “  دَآآ ْبَّ بابت قرآن حڪيم جي هيترن سارن حوالن انسان کي به “دَآآ
ةٌْ” ْبَّ ةٌْ”۾ نمبر اول شمار ڪيو آهي، جنهن مان معلوم ٿو ٿئي ته هن آيت ۾ به “دَآآ ْبَّ مان “  دَآآ

مراد انسان يا جماعت هجي، پوءِ آيت جو مفهوم ٿيندو ته جڏهن قوم غلط روش اختيار 
ڪري ٿي ۽ مهلت جو ميعاد گذرڻ بعد اتمامِ حجت جو وقت اچي ٿو، جنهن ۾ نتيجا 
ظاهر ٿيندا آهن ته ملڪ ۾ ڪوئي شخص يا جماعت يا ٻي قوم اڀرندي آهي، جيڪا 
پهرين نالائق ۽ نااهل قوم تي مسلط ٿئي. هن جي سرڪشي غرور ۽ تڪبر کي 
چڪناچور ڪري ڇڏيندي آهي، جنهن سان نالائق ۽ نااهل قوم جو علاج ٿي ويندو آهي. 

 (  ۽ اهڙي طرح قومن جو عروج و زوال ۽ حيات و موت ٿيندو رهندو آهي. 06/0)الانعام: 
ةٌْ”ياد رهي ته گهڻن تفسيرن  ْبَّ مان مراد جانور ورتو آهي، جنهن جي اڀرڻ جون “  دَآآ

مختلف جايون به ٻڌايو ويون آهن ۽ ڪيترين حديثن کي حوالي طور پيش ڪيو آهي، 
ةٌْ”انهن حديثن تي صحيح تحقيق به هن موقف يعني  ْبَّ مان مراد انسان/ شخص يا قوم “  دَآآ

نڪري ايندو. هن آيت کي خرق العادة پيش ڪري خدا جي قدرت جو اظهار ڪيو ويو 
آهي، جنهن جي ضرورت نه هئي. )والله اعلم بالصواب( هن آيت جي اڳ وارين ۽ بعد ۾ 

ةٌْ”اچڻ وارين آيتن جي مفهوم تي غور ڪنداسون ته  ْبَّ مان انسان وارو مفهوم وڌيڪ “دَآآ
 مضبوط ۽ مرتب ملندو.

وَ يَوْمَ نَحْشُرُ مِنْ كُلِّ اُمَّةٍ فَوْجًا مِّمَّنْ يُّكَذِّبُ بِاٰيٰتِنَا فَهُمْ 

حَتّٰۤى اِذَا جَآءُوْ قَالَ اَكَذَّبْتُمْ بِاٰيٰتِيْ وَ لَمْ تُحِيْطُوْا بِهَا  ۰۰۸۳يُوْزَعُوْنَ

وَ وَقَعَ الْقَوْلُ عَلَيْهِمْ بِمَا ظَلَمُوْا فَهُمْ لَا  ۰۰۸۴عِلْمًا اَمَّا ذَا كُنْتُمْ تَعْمَلُوْنَ

 ١ؕاَلَمْ يَرَوْا اَنَّا جَعَلْنَا الَّيْلَ لِيَسْكُنُوْا فِيْهِ وَ النَّهَارَ مُبْصِرًا ۰۰۸۵يَنْطِقُوْنَ

وَ يَوْمَ يُنْفَخُ فِي الصُّوْرِ فَفَزِعَ  ۰۰۸۶اِنَّ فِيْ ذٰلِكَ لَاٰيٰتٍ لِّقَوْمٍ يُّؤْمِنُوْنَ

وَ كُلٌّ اَتَوْهُ  ١ؕمَنْ فِي السَّمٰوٰتِ وَ مَنْ فِي الْاَرْضِ اِلَّا مَنْ شَآءَ اللّٰهُ

 ١ؕوَ تَرَى الْجِبَالَ تَحْسَبُهَا جَامِدَةً وَّ هِيَ تَمُرُّ مَرَّ السَّحَابِ ۰۰۸۷دٰخِرِيْنَ

مَنْ جَآءَ  ۰۰۸۸اِنَّهٗ خَبِيْرٌۢ بِمَا تَفْعَلُوْنَ ١ؕصُنْعَ اللّٰهِ الَّذِيْۤ اَتْقَنَ كُلَّ شَيْءٍ

وَ مَنْ  ۰۰۸۹وَ هُمْ مِّنْ فَزَعٍ يَّوْمَىِٕذٍ اٰمِنُوْنَ ١ۚبِالْحَسَنَةِ فَلَهٗ خَيْرٌ مِّنْهَا

هَلْ تُجْزَوْنَ اِلَّا مَا كُنْتُمْ  ١ؕجَآءَ بِالسَّيِّئَةِ فَكُبَّتْ وُجُوْهُهُمْ فِي النَّارِ

اِنَّمَاۤ اُمِرْتُ اَنْ اَعْبُدَ رَبَّ هٰذِهِ الْبَلْدَةِ الَّذِيْ حَرَّمَهَا وَ لَهٗ  ۰۰۹۰تَعْمَلُوْنَ

 ١ۚوَ اَنْ اَتْلُوَا الْقُرْاٰنَ ۰۰۹۱وَّ اُمِرْتُ اَنْ اَكُوْنَ مِنَ الْمُسْلِمِيْنَۙ ١ٞكُلُّ شَيْءٍ

وَ مَنْ ضَلَّ فَقُلْ اِنَّمَاۤ اَنَا مِنَ  ١ۚفَمَنِ اهْتَدٰى فَاِنَّمَا يَهْتَدِيْ لِنَفْسِهٖ

وَ مَا رَبُّكَ  ١ؕوَ قُلِ الْحَمْدُ لِلّٰهِ سَيُرِيْكُمْ اٰيٰتِهٖ فَتَعْرِفُوْنَهَا ۰۰۹۲الْمُنْذِرِيْنَ

  ۰۰۹۳بِغَافِلٍ عَمَّا تَعْمَلُوْنََؒ
هي ماڻهو ان ڏينهن جو خيال ڪن، جنهن ڏينهن اسان هراست مان هڪ فوج 
جي فوج انهن ماڻهن جي ڪٺو ڪنداسون، جيڪي اسان جي آيتن کي ڪوڙو 

( ايتري قدر جو جڏهن هو 76چوندا هئا، پوءِ انهن جي درجابندي ڪئي ويندي.)
سمورا اچي ويندا ته کين الله جل شانہ فرمائيندو ته ڇا توهان منهنجن آيتن 
کي ڪوڙ سمجهيو هيو، حالانڪه توهان جو علم انهن جو احاطو ڪونه ڪري 

( سو انهن جو فيصلو ٿي 76سگهيو هيو. هاڻي ٻڌايو ته توهان ڇا ڪندا هئا.)
 چڪو، ڇوته هنن پنهنجو پاڻ تي پاڻ ظلم ڪيا ۽ هو ڪو جواب ڏئي نه 

( )هي توکان نشانيون گهرن ٿا( ڇا هو ڏسن نٿا ته اسان رات کي 76سگهندا.)

تاريڪ ڪيو آهي ته جيئن ان ۾ آرام ڪن ۽ ڏينهن کي روشن ڪيو آهي ته ان 
۾ ڪم ڪار ڪن. حقيقت ۾ جيڪي ماڻهو ايمان آڻڻ گهرن ٿا، انهن لاءِ 

( جيڪڏهن هو ڪرڻ گهرن، 70گهڻيون نشانيون )رهنمائيءَ لاءِ( موجود آهن.)
ان ڏينهن جو خيال ڪيو، جڏهن صور ڦوڪيو ويندو ته جيڪي ڪجهه آسمانن 
۾ آهن ۽ جيڪي زمين ۾ آهي، اهي سمورا گهٻرائجي اٿندا، سواءِ انهن جي 
جيڪي مشيت ايزدي جي اوٽ ۾ هجن ۽ هن جي اڳيان سڀ عاجزيءَ سان سر 

( ۽ تون پهاڙن کي ڏسندين ته گويا هو ساڪن 78جهڪائي حاضر ٿي ويندا. )
)جامد( آهن، پر ان ڏينهن هو ائين هلندا، جيئن بادل هلندا آهن، هي الله جل 
شانہ جي ڪاريگري آهي، جنهن هر شيءِ کي محڪم )مضبوط( ٺاهيو آهي، 

( 77يقينًا هو ان هر شيءِ کان آگاهه آهي، جيڪا اوهان ڪري رهيا آهيو.)
جيڪو شخص به ان ڏينهن پاڻ سان نيڪي گڏ کڻي ايندو ته ان لاءِ بهترين 

( 79صلو )معاوضو( هوندو. اهي ان ڏينهن واري گهٻراهٽ کان امن ۾ هوندا. )
۽ جيڪو شخص پاڻ سان گڏ برائي کڻي ايندو ته اهڙن ماڻهن کي باهه ۾ 
اونڌي منهن اڇلايو ويندو ۽ کين چيو ويندو ته اوهان جيڪو عمل ڪندا رهيا 

( ڏسو! مون کي ته اهو حڪم مليو  آهي ته 96آهيو، ان جو نتيجو اهو آهي. )
مان ان شهر جي رب جي بندگي ڪيان، جنهن ان کي محترم بنايو آهي ۽ هر 
شيءِ هن جي اختيار ۾ آهي. مون کي حڪم مليو آهي ته مان ان جي 

( ۽ ٻيو هي ته مان قرآن 96فرمانبردار )مسلمان( ٻانهن ۾ شامل ٿي وڃان. )
جي تلاوت جاري رکان، ته پوءِ جيڪو شخص به هدايت حاصل ڪندو، اهو 
پنهنجي ڀلي لاءِ ئي هدايت حاصل ڪندو، پر جيڪڏهن ڪو گمراهيءَ جي 
راهه اختيار ڪندو ته تون کين ٻڌاءِ ته مان رڳو اوهان کي )برن نتيجن کان( 

( ۽ تون چوندو رهه ته سمورا حمد ۽ سموريون 96خبردار ڪرڻ وارو آهيان. )

ثنائون الله جل شانہ لاءِ خاص آهن، عنقريب هو اوهان کي پنهنجون آيتون 
)نشانيون( ڏيکاريندو ته توهان ان کي سڃاڻي وٺندا. جيڪي اعمال اوهان 

 ( 96ڪري رهيا آهيو، الله ذوالجلال انهن کان غافل نه آهي. )
هن کان اڳ الله عزو جل جي وحدانيت، قدرت ۽ الوهيت جو بيان هيو، هاڻي 
قيامت جو ذڪر ٿيو ۽ قرآن جو نزول باعث هدايت ۽ رحمت هيو، پر ڪافرن ان مان نفعو 
حاصل نه ڪيو. هنن جا ذهن ۽ دليون حق ٻڌڻ، حق ڏسڻ ۽ حق پروڙڻ کان محروم ٿي 
ويون، حقيقي سماعت، حقيقي بصيرت ۽ حقيقت فهم و فراست جي صلاحيت انهن 
کان سلب ڪئي وئي، اهڙين قومن لاءِ الله ٻين فرمانبردار قومن کي جانشين ڪندو 
آهي. اهڙين گمراهه جماعتن مان قيامت جي ڏينهن وڏا وڏا ٽولا فوج در فوج وانگر هڪ 
هنڌ ڪٺا ڪيا ويندا ۽ انهن تي سندن ڪارڪردگي جرم جي نوعيت، بت پرستي ۽ آباء و 
اجداد جي انڌي تقليد سبب گمراهه ٿيندڙ ماڻهن جي صف بندي، درجابندي ڪئي ويندي 
۽ آخرڪار هر هڪ ٽولي کي سندس اعمال ۽ اعتقاد موجب دوزخ جي مختلف درجن ۽ 
طبقن ۾ داخل ڪري رهايو ويندو. الله تعالى هنن کي چوندو ته اوهان اهي بيوقوف نادان 
۽ نالائق انسان آهيو، جن ڏانهن حق ۽ سچائيءَ جو پيغام پهتو، پر هنن ان تي غور و 

( هي رڳو ارضي ۽ سماوي 66/69فڪر ڪرڻ بدران ان کي ڪوڙو قرار ڏئي ڇڏيو. )يونس: 
مناظر آهن، پر هن کان اڳتي اڃان نوري سالن جي فاصلي تائين هڪ وسيع ۽ عظيم 
ڪائنات آهي ۽ خود اوهان ۾ به هڪ عالمِ صغير آهي، جنهن سان عالم ڪبير جي 
معلومات حاصل ٿئي ٿي. يعني آفاق ۽ انهن تي غور ڪرڻ. هاڻي اوهان سان توهان جي 
اعمال ۽ ظلم جي نتيجي ۾ عذاب آهي، جنهن تي هنن جي زبانن تي تالا لڳل هوندا ۽ 
هڪ مجرم جي حيثيت ۾ حيران پريشان ۽ مدهوش هوندا. هنن آڏو آيات الاهي سان گڏ 
رات ۽ ڏينهن جو منظر پيش ڪيو ويندو، رات آرام لاءِ ۽ ڏينهن روشنيءَ ۾ ڪم ڪار لاءِ 
ڏنا ۽ اهو پيغام ڏنو ويندو ته زندگيءَ جي رات مان ڏينهن ڏينهن مان رات ڪرڻ اوهان 
جي عمل، ارادي ۽ اختيار ۾ آهي ڇا؟ توهان ڀلي اونداهين ۾ ڌڪا ٿاٻا کائيندا وٺو، 
خواهه ايمان جي روشنيءَ ۾ نيڪ اعمال ڪريو. رات ڏينهن جي هير ڦير، قيامت ڏانهن 

 به اشارو ڪري ٿي ۽ الله جي وحدانيت، قدرت ۽حڪمرانيءَ جو به چٽو دليل آهي.

ياد رهي ته رات ۽ ڏينهن جي گردش لاءِ هڪ غير متزلزل قانون مقرر آهي. اهـڙي 
طرح قومن جي عروج و زوال ۽ حيات و موت لاءِ به اٽل ۽ اڻ ٽر قانون آهن، جيڪي قوم 

 جي اجتماعي ڪارڪردگي بعد ظهور پذير ۽ اثرانداز ٿيندا آهن. 
 کہ آفاق میں گم ہے پہچانکافر کی یہ 

 پہچان کہ گم اس میں ہے آفاقیہ مؤمن کی 

 ستاروں سے آگے جہاں اور بھی ہیں

 ابھی عشق کے امتحان اور بھی ہیں 

 قناعت نہ کر عالمِ رنگ و بو پر

 زمین اور بھی آسماں اور بھی ہیں 

 )اقبال رحمة الله(        
 جتي عرش نه اڀ زمين ناه ذرو
 نڪو چارو چنڊ جو نڪو سج سرو،
 اتي آديسين جو لڳو دڳن درو
 پري پين پرو ناٿ ڏٺائون ناهه ۾

 )شاهه لطيف رحمة الله(        
انهيءَ قانونِ مڪافات مطابق جڏهن حشر جو بگل وڄي ويندو، يعني صور  

ڦوڪيو ويندو ۽ ايتري قدر ته دهشت طاري ٿي ويندي، جو تمام ڪائنات سهمجي،  
ڪنبي ۽ گهٻرائجي ويندي. هر طرف نفسانفسي جو عالم هوندو، سواءِ انهن جي جن 
نيڪ اعمال ڪيا هوندا، اهي هن دهشت واري عذاب کان محفوظ هوندا. باقي پورو 
عالم بارگاههِ خداوندي ۾ حاضر ٿي ويندو، سڀ جا سڀ الله تعالى جي حضور گردن 
جهڪائي، عجز و نيزاري جي تصوير ۾ هوندا ۽ پنهنجي پنهنجي فيصلي جو انتظار 
ڪري رهيا هوندا. هي تفسير هن آيت جي آخرت واري زندگي جو هيو، پر ڪجهه 
تفسيرن موجب جڏهن ظالم قومن ۾ ٽڪراءُ ٿيندو ۽ جنگ جو بگل وڄي ويندو ته ان 
وقت هڪ عالمگير انقلابي هل چل ۽ پريشاني ۽ غير يقيني واري حالت سبب هر طرف 

دهشت، خوف ۽ پريشاني ڇائنجي ويندي، رڳو اهي قومون محفوظ رهنديون، جن عدل و 
انصاف جو بول بالا رکيو ۽ احڪام الاهي جي دل و جان سان پابندي ڪئي هوندي، اهي 

( باقي ٻي ساري مخلوق دهشت زده هوندي. 79-96/68امن عامه جا داعي هوندا. )النمل: 
ان وقت حق و باطل جي جنگ ۾ تمام سرڪش ۽ زوردار قوت ۽ سازو سامان قومون خدا 

، 666/66، طٰہٰ: 99/67، الکهف: 86/0جي قانون مڪافات آڏو جهڪي پونديون. )الانعام: 
( ان ڏينهن توکي پهاڙ جيڪي مضبوطي سان زمين ۾ ميخون هنيا بيٺا 07/69الزمر: 

آهن، اهي اتان اکڙيل اڏامندا نظر ايندا، جهڙا بادل هجن. زمين کان بادل ته مضبوط ۽ 
ٺوس ڪڪر ڏسجن ٿا، پر جڏهن جهاز ان مان ائين گذري وڃي ٿو جيئن دونهين جو غبار 

( هي الله جي قدرت ۽ 6-6/666هجي، سو جبل پهاڙ به ائين اڏامندا نظر ايندا. )القارعة: 
قوت آهي، جنهن جبل جهڙين شين کي ٺوس ۽ مضبوط بنايو آهي ۽ هو ان تي قادر آهي 
ته اهڙن مضبوط جبلن کي روئيءَ وانگر غبار ڪري اڏاري ڇڏي. هي قيامت جو منظر 
پيش ڪيو ويو، پر اهڙي طرح هن دنيا ۾ به قانون مڪافات هيٺ اهڙن وڏين وڏين قومن 
۽ ماڻهن کي جن بابت تنهنجو خيال آهي ته اهي وڏي قوت، سگهه ۽ زور سبب نهايت 
مستڪم آهن ۽ ڪير به انهن کي سندن مقام تان لوڏي يا هٽائي نٿو سگهي، اهي به 
مڪافات عمل جي گهاڻي ۾ پيڙجي دز ۽ غبار ٿي بادلن وانگر هوا جي جهونڪي سان 

اسِْ”  هيڏي هوڏي ڦرندا رهندا.  ْالنَّ ْ َ ْبَیْن ْندَُاوِلُهَاْ مُْ َیَّّ ْالْن ْتِلنكَْ ( ان کي 666/6)آل عمران: “  وَْ
ئي قومن جو عروج زوال يا حيات و موت سڏيو ويو آهي، ڇو ته خدا تعالى جي قانون ۽ 
نظام جي مقابلي ۾ انسان جا بنايل قانون ۽ نظام جٽاءُ نه ڪندا آهن ۽ شڪست کائي 
ڀورا ڀورا يا پرزا پرزا ٿي ويندا آهن. پر جيڪي ماڻهو يا جيڪا قوم پنهنجي حسن 
ڪارڪردگي، سچائي ۽ محنت سان الله جي نظام تي پوري طرح ڪاربند ۽ عمل پيرا 
هوندا، الله تعالى کين سندن ڪوششن کان وڌيڪ نوازشون ۽ نعمتون عطا ڪندو. هڪ 
نيڪيءَ جي حسن ڪارڪردگيءَ وارا ڏهه تمغا سندس سيني تي سجايا ويندا ۽ سندس 

بَُْ”نيڪ نيتي ۽ جوانمردي جي قدر شناسي ڪئي ويندي.  َكن فَزَعُْالْن زُنُُمُُْالن )الانبياء “  لَْْیََن
( پر جيڪي هن دنيا ۾ برائي ڪندا ۽ برائيءَ وارو ثمر پاڻ سان گڏ 68/78، النمل: 666/66

کڻي ويندا، اهي اونڌي منهن باهه ۾ اڇلايا ويندا، کين سندن برائيءَ جي برابر سزا ڏني 
ويندي. اهو آهي قيامت جو احوال، پر هن دنيا ۾ جيڪي ماڻهو الله جي زمين تي خدا 

جي مخلوق سان پنهنجي طاقت جي زور ۽ اقتدار جي نشي ۾ اچي پاڻ کان ڪمزور 
طبقي يا قومن سان زيادتيون ۽ ناهمواريون پيدا ڪري، ملڪ ۾ فتني فساد واري غلط 
نظام تي بضد رهندا، اهي آخرڪار هڪ ڏينهن ان تباهيءَ جي آڙاهه ۾ اونڌي منهن 
اڇلايا ويندا، جيڪا هنن جو سارو سرمايهءِ حيات ساڙي راک ڪري ڇڏيندي ۽ کين ٻڌايو 
ويندو ته هي اوهان جي بداعماليءَ جو فطري نتيجو آهي ۽ انهن ڪمن جو بدلو آهي، 
جيڪي اوهان ڪندا رهيا آهيو. توهان جا اعمال پاڻ اوهان لاءِ عذاب جا آثا بڻجي اوهان 

 تي نمايان نظر ايندا.
! هنن کي چئو ته هنن حقيقتن جي بيان ٿي وڃڻ ۽ توهان صلى الله عليه وسلماي الله جا رسول 

کي انهن کان آگاهي ڏيڻ بعد اوهان ان تي عمل پيرا ٿيو ٿا يا نٿا ٿيو، اها اوهان جي 
ذميداري آهي، جيڪا مون اوهان تائين پهچائي. مون پنهنجو فريضو ادا ڪيو آهي، مون 
کي ته اهو حڪم ڏنو ويو آهي ته مان ان الله عزو جل جي حڪمن جي پوري طرح اطاعت 
۽ فرمانبرداري ڪيان، جهڙي طرح هن الله هن مڪي شهر کي تمام نوع انسان جي لاءِ 
واجب الاحترام بڻايو آهي. هن شهر کي جنهن ۾ بيت الله آهي، پوري نوع انسان جي 

6ڀلائي، بهتري ۽ امن جو ضامن ۽ کين پاڻ ڀرو ڪرڻ جو اجتماعي مرڪز آهي. )البقره: 
، المائده: 66-60/66، الحج: 90/6، آل عمران: 07/69، العنکبوت: 68/67، القصص: 666-666/

( ڪائنات جي هر شيءِ سماوي، ارضي ۽ بحري بري سڀ الله عزو جل جي قانون 98/6
مطابق عمل پيرا آهي. ڪا به اهڙي شيءِ ناهي، جيڪا هڪ ترِ جيترو به انحرافي جي 
مرتڪب ٿئي. مون کي به رب تعالى پاران حڪم آهي ته مان به ان جي آڏو سجده ريز ٿيان 
۽ سر تسليم خم ڪيان ۽ ان الله عزو جل پاران مون کي ڏنل پروگرام يعني خدائي 
نظام، خدائي حڪمن موجب قائم ڪريان. يعني مان قرآن جي تلاوت ڪندو رهان ۽ ان 
قرآن جي اکر اکر جو اتباع ڪريان ۽ پنهنجي زندگي هڪ مسلمان جي زندگي گذاريان. 

!  ان ڪري اي پيارا حبيب  پهريان تون پاڻ ائين ڪر، يعني قرآن کي نظام حيات صلى الله عليه وسلم 
کان پڇيو ويو ته پاڻ  $بنائي ڇڏ، جهڙي طرح امان سانئڻ حضرت عائشہ صديقه 

آهي. هنن ماڻهن کي “  قرآن”جو ڪهڙو خلق آهي؟ فرمايائين ته هن جو خلق  صلى الله عليه وسلمڪريمن 
چئو ته جيڪو شخص به سندس اتباع ۾ منهنجي پٺيان سڌي راهه تي هلندو ته ان جو 
سمورو فائدو ان کي ملندو ۽ جيڪڏهن منهنجي پيروي ڇڏي، غلط راهه اختيار ڪندو ته 

ان جو نقصان به ان کي ٿيندو. منهنجو اهو فرض آهي ته مان توهان کي خبردار ڪريان ٿو. 
اوهان جي غلط راهه رويءَ جو نتيجو ڪيترو تباهه ڪن، ڀيانڪ ۽ خوفناڪ آهي. ياد رهي 

ْ”ته هت  َ قِیْن مُتَّ ۾ قرآن کي راهه هدايت ۽ صراط مستقيم سڏيو ويو آهي. اهڙي طرح “  لِلن
مٍ”سورت يـٰس ۾  تَقِین سن اطٍْمُّ ْصَِِ ْعََلٰ ْْ َ سَلِیْن مُرن كَْلَمِنَْالن

مِْْاِنَّ كَِین
ن
اٰنِْالْ قُرن ْْوَْالن ۾ ْْ“یٰسآ

مِْ”کي مخاطب ٿي  صلى الله عليه وسلمپاڻ ڪريمن  كَِین
ن
ْالْ اٰنِ قُرن ْالن قرآن جي عظمت کي گواهه بنائي “  وَ

ْ”چوي ٿو:  َ سَلِیْن مُرن كَْلَمِنَْالن
ْ”تون الله تعالى طرفان موڪليل ان جو رسول آهين. “  اِنَّ عََلٰ

مٍْ تَقِین سن اطٍْمُّ  تون پاڻ صراط مستقيم تي آهين. )سبحان الله وبحمده( “ صَِِ
! تون هنن ڪافرن جي مخالفت ۽ شرارت جو ڪو اونو نه ڪر. صلى الله عليه وسلماي حبيب خدا 

الله جل شانہ تنهنجو ڪارساز ۽ حمايتي آهي. تون هميشه ان جي حفاظت ۾ آهين. ان 
ڪري هنن ڪافرن کي علي الاعلان چئي ڏي ته توهان جيتري به مخالفت ڪري سگهو 
 ٿا، اها ڀلي دل کولي ڪريو. جيڪو نظام الله جو آهي ۽ مون کي دنيا ۾ ان نظام کي قائم 
 ڪرڻو آهي، نظام ڪامياب ۽ مڪمل ٿي ويندو. جيڪو نظام خدا جي ڪبريائي، بزرگي، 
جلال ۽ حمد و ستائش جو زندهه تصوير هوندو. اهو نظام اوهان جي آڏو اهڙو ته چٽو ۽ 
واضح هوندو، جو جڏهن اوهان جي اکين آڏو ايندو ته اوهان سڃاڻي وٺندا ته واقعي هي 
اهو سدابهار، خوشگوار معاشرو آهي، جنهن لاءِ اوهان کي چيو ويو هيو. مگر اوهان ان تي 

( وري جيڪا تباهي توهان مٿان اچي ڪڙڪندي ۽ 66/66ڪو توجہ نه ڏنو. )حٰم السجده: 
اوهان کي نيست و نابود ڪري ڇڏيندي، اها توهان جي پنهنجي عمل جو ڦل هوندي. خدا 

جي شب و روز جي هر ڪارنامي کان آگاهه آهي، جيڪو تنهنجي اعمال جي  جو قانون اوهان 
۽ ان ڏينهن اوهان کي فلم وانگر ڏيکاريو ويندو، جنهن کان اوهان  وڊيو ۾ ڀريو ويندو 

 انڪار ڪري نه سگهندا. 
 

 ع جمعة المبارڪ جي ڏينهن6666آگسٽ  67هجري مطابق  6666محرم الحرام  66الحمد لله ! اڄ 
سورة النمل جي آخري رهيل حصي جو شرح البيان به پورو ٿيو. الله تعالى در درخواست گذار آهيان ته 

 هي هڪ ٻانهي طرفان هديو سمجهي قبول فرمائي. )آمين(
 بارک الله لي ولکم في القرآن العظيم ونفعني و اياکم بالآيات والذکر الحڪيم

 حيدرآباد، سنڌ، پاڪستان

